ՏԵՂԵԿԱՆՔ - ՀԻՄՆԱՎՈՐՈՒՄ
Գյումրիում  ՀՀ ՊԵԿ Հյուսիսային Արտաքին տնտեսական գործունեության  մասնակիցների սպասարկման կենտրոնի հիմնման վերաբերյալ

   Գյումրիում ՀՀ ՊԵԿ Հյուսիսային մասքատուն-վարչության ավտոտրանս​պոր​տային միջոցների մաքսային ձևակերպումների միասնական սպասարկման կենտրոնի կառուցման աշխատանքների ավարտի համար անհրաժեշտ է ևս 3,642.1 մլն դրամ:
Սույն նախագծով նախատեսվում է հատկացնել շուրջ 2,0 մլրդ դրամ՝ վարչական և տնտեսական մասնաշենքերի երկաթբետոնե հատակների /5000 քմ/ կառուցման, մետաղական կոնստրուկցիաների /280 տ/ մոնտաժման, արտաքին պատերի և տանիքի կառուցման /9000 քմ/, միջնորմների, ներքին հարդարման աշխատանքների և ներկառուցվող կահույքի, դռների և պատուհանների, ներքին ինժեներական կոմունի​կացիաների /ջեռուցում, օդափոխություն, օդորակում, ջրամատակարարում, ջրահե​ռացում, էլեկտրամատակարարում,գազամատակարարում,տեղեկատվական և անվտան​գության համակարգեր/, ինչպես նաև արտաքին ինժեներական կոմու​նիկացիաների, հսկիչ տաղավարների կառուցման, 30 բնակարաններով ծառայողական բնակելի շենքի /3000 քմ/ կառուցման, երթևեկության նշանների տեղադրման և գծանշման աշխա​տանքների կատարման, Գյումրի քաղաքի Թբիլիսյան խճուղի մայրուղու 800 գծմ հատվածի հիմնանորոգման և անհրաժեշտ սարքավորումների ձեռքբերման համար:

Ծրագրի իրականացման համար հաստատված և փորձաքննություն անցած ամփոփ նախագծանախահաշվային փաստաթղթերը սահմանված կարգով կներ​կայացվեն ՀՀ կառավարություն:

           Նախագծի N 8 հավելվածում նշված գնման առարկաների ձեռքբերումներն իրականացվելու են «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի, Հայաստանի Հանրապետության կառավա​րության 2017 թվականի մայիսի 4-ի N 526-Ն որոշման N 1 հավելվածի 23-րդ կետի 5-րդ ենթակետի «բ» պարբերության հիման վրա մեկ անձից գնման ձևով և գնման գործընթացին մասնակ​ցելու համար հրավեր է ուղարկվելու շինարարական աշխատանքների կատար​ման համար «Մերձմոսկովյան» ԲԲԸ-ին, իսկ շինարարական աշխատանքների կատար​ման նկատմամբ տեխնիկական հսկողության ծառայությունների համար՝ «Շին ինդուստրիա ԳՏԿ» ՍՊԸ-ին՝ գնման գործընթացների նկատմամբ չկիրառելով Հայաստանի Հանրա​պետության կառավա​րության 2017 թվականի մայիսի 4-ի N 526-Ն որոշման N 1 հավել​վածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա», «բ», «գ», ինչպես նաև Հայաստանի Հանրապե​տության կառավա​րության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները: 

Հաշվի առնելով, որ գլխավոր կապալառուի հետ նախկինում կնքված պայմանագրերից որոշ աշխատանքներ (բետոնե և ասֆալտբետոնե ճանապարհներ և հարթակներ) եղանակային պայմանների պատճառով հնարավոր չի եղել իրականացնել, Նախագծով առաջարկվում է երկարացնել գլխավոր կապալառուի և տեխնիկական  ու հեղինակային հսկողություններ իրականացնող կազմակերպությունների հետ նախկինում կնքված պայմանագրերի գործողության ժամկետները: 

Գյումրի քաղաքի Թբիլիսյան խճուղի 2/14 հասցեում տեղակայված Ավտոտրան​սպորտային միջոցների մաքսային ձևակերպումների միասնական սպա​սարկման կենտրոնի (այսուհետ՝ Կենտրոն) տարածք բեռնատար և մարդատար տրանսպորտային միջոցների մուտքը գործող նորմերին համապատասխան ապահովումը հնարավոր է իրականացնել միայն Կենտրոնին հարակից  Գյումրի քաղաքի Թբիլիսյան խճուղի 2/16 հասցեում գտնվող հողամասից, որը հանդիսանում է ֆիզիկական անձի սեփականություն, որտեղ կառուցված շինությունների (բնակելի տուն և ավտոտնակ) ընդհանուր մակերեսը կազմում է 195.57 քմ, իսկ հողամասի մակերեսը՝ 1148.9 քմ: Սահմանված կարգով կատարվել է հողամասի և շինությունների գնահատում, ըստ որի  շինությունների արժեքը գնահատվել է 2.233 մլն դրամ, իսկ հողամսի արժեքը՝ 9.685 մլն դրամ, ընդամենը 11.918 մլն դրամ: Վերոնշյալ  հողամասի և շինությունների ձեռքբերման համար լրացուցիչ միջոց​ներ չեն պահանջվում (առաջարկվում է ծախսերի տնտեսագի​տական դասա​կարգման հոդվածների վերաբաշխում, այն է՝ 11.918 մլն դրամ պակասեցվել է բյուջետային ծախսերի տնտեսագիտական դասակարգման «Վարչական սարքավո​րումներ» հոդվածից): 

